ՏԵՂԵԿԱՆՔ – ՀԻՄՆԱՎՈՐՈՒՄ

«Հայաստանի Հանրապետության Արագածոտնի մարզի Աշտարակի, Ծաղկահովտի, Ծիլքարի, Գեղարոտի, Հնաբերդի, Իրինդի, Կարբիի, Կայքի, Մաստարայի, Մելիքգյուղի, Միջնատան, Միրաքի, Ներքին Բազմաբերդի, Օրգովի, Քուչակի և Վերին Բազմաբերդի համայնքների ղեկավարների լիազորությունները վաղաժամկետ դադարեցնելու մասին» ՀՀ կառավարության  որոշման ընդունումը պայմանավորված է վերոհիշյալ համայնքների ղեկավարներ Գագիկ Թամազյանի, Նորաին Հակոբյանի, Հակոբ Հակոբյանի, Խորեն Մուրադյանի, Հակոբ Սահակյանի, Ալեքսան Քոթանյանի, Ֆրունզիկ Նազարեթյանի, Նաիրի Գրիգորյանի, Աղասի Դանիելյանի, Մհերիկ Մխիթարյանի, Միշա Հասոյանի, Հովհաննես Մարտիրոսյանի, Աշոտ Հակոբյանի, Սամվել Մանուկյանի, Արմեն Գևորգյանի և Արտաշես Սաֆարյանի կողմից հրաժարականներ ներկայացնելու հանգամանքով, ինչի վերաբերյալ վերոնշյալ համայնքների  ավագանիները  կազմել են արձանագրություններ,  որոնք «Տեղական ինքնակառավարման մասին» Հայաստանի Հանրապետության օրենքի 26-րդ հոդվածի 2-րդ մասին համապատասխան ներկայացվել են լիազոր մարմին՝ ՀՀ տարածքային կառավարման նախարարություն:

Նկատի ունենալով այն հանգամանքը, որ վերոնշյալ համայնքներում 2012 թվականի սեպտեմբերի 23-ին արդեն իսկ ընտրվել են այդ համայնքների նոր ղեկավարներ՝ համայնքների ղեկավարների լիազորությունները դադարեցնելու հետ միաժամանակ Աշտարակի, Ծաղկահովտի, Ծիլքարի, Գեղարոտի, Հնաբերդի, Իրինդի, Կարբիի, Կայքի, Մաստարայի, Մելիքգյուղի, Միջնատան, Միրաքի, Ներքին Բազմաբերդի, Օրգովի, Քուչակի և Վերին Բազմաբերդի համայնքներում արտահերթ ընտրություններ նշանակելու անհրաժեշտությունը բացակայում է: 
ՀՀ տարածքային կառավարման նախարարի առաջին տեղակալ 

Վաչե Տերտերյան
